MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 35


L-Erbgħa, 5 ta’ Frar 2014

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fis-6:45p.m.

L‑Onor. Jason Azzopardi ippresjeda.


PREŻENTI

L‑Onor. Owen Bonnici (Segretarju Parlamentari għall-Ġustizzja), l-Onor. Chris Agius, l-Onor. Justyne Caruana; l-Onor. Kristy Debono, l-Onor. Michael Falzon u l‑Onor. Beppe Fenech Adami kienu preżenti.

Preżenti wkoll kien hemm is-Sur Anthony C. Mifsud, Awditur Ġenerali, is-Sur Charles Deguara, Deputat Awditur Ġenerali  u xi uffiċjali oħra mill-NAO.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 33 li saret fil-15 ta’ Jannar, 2014 ġew konfermati.


KORRISPONDENZA

Iċ-Chairman fakkar lill-Kumitat li kien irċeva mingħand l-Uffiċċju Nazzjonali tal-Verifika din il-korrispondenza:

· Risposta b’informazzjoni mitluba mill-Onor. Owen Bonnici f’Laqgħa Nru. 23 (Dok. 69);

· Risposta b’informazzjoni mitluba mill-Onor. Luciano Busuttil f’Laqgħa Nru. 23 (Dok. 70); 

· Risposta b’informazzjoni mitluba mill-Onor. Beppe Fenech Adami f’Laqgħa Nru. 23 (Dok. 71); u

Ittra datata 15 ta’ Jannar 2014 mibgħuta minn Dott. Gianella de Marco għan-nom tas-Sur Tancred Tabone (Dok. 72).

Kopja ta’ din il-korrispondenza kienet diġà ġiet ċirkolata lill-Membri tal-Kumitat.



PERMESS LILL‑MEDIA

Il‑membri tal-media li kienu preżenti ngħataw permess sabiex jieħdu filmati u ritratti tal-ewwel ftit minuti tal-laqgħa.  


RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

Is-Sur Frank Sammut ġie msejjaħ fil-Kamra sabiex jagħti t-testimonjanza tiegħu. 

Hekk kif il-President tal-Kumitat talab li s-Sur Sammut jiġi mogħti l-ġurament, Dott. Joseph Giglio, konsulent legali tas-Sur Frank Sammut talab li jagħmel xi kjarifiċi.

Fl-intervent tiegħu Dott. Giglio qal li s-Sur Sammut kien jinsab akkużat quddiem il-Qrati inkonnessjoni ma’ reati li għandhom x’jaqsmu ma’ dan is-suġġett u qal li filwaqt li jifhem li r-ruling li ta l-Ispeaker fit-3 ta’ Frar kien jorbot lill-Membri tal-Kumitat, ċertament ma kienx jorbot lilu.  Dott. Giglio qal li peress li kien hemm l-issue dwar jekk is-Sur Sammut kellux dritt għas-silenzju b’mod assolut, huwa xtaq li jingħata żmien sabiex jikkontesta r-ruling fil-fora fejn jista’ jikkontestah u jara x’direzzjoni jagħtu l-Qrati.  

Is-Segretarju Parlamentari, l-Onor. Owen Bonnici, qal li filwaqt li jaqbel ma’ Dott. Giglio li d-dritt tas-silenzju huwa dritt importantissimu f’sistema legali li tabbraċċja dak li jgħidu konvenzjonijiet Ewropej, daqstant ieħor hija importanti l-Kamra tad-Deputati.  Huwa semma s-sentenza “Mintoff vs. Borg Olivier” tal-1971 fejn il-Qorti Kostituzzjonali, ippreseduta minn Sir Anthony Mamo,  kienet qalet b’mod ċar meta huma l-istanzi li fihom il-Qorti tista’ tidħol fuq deċiżjonijiet tal-Parlament.  Huwa talab li l-laqgħa tiġi sospiża sabiex il-Kumitat jiddelibera fuq il-punti li kienu tqajmu.

L-Onor. Michael Falzon semma t-tliet punti li l-Kumitat kien se jiddelibera fuqhom u ċioè l-eventwalità li wieħed jikkontesta r-ruling tal-Ispeaker,  jekk id-dritt tas-silenzju jistax jiġi mod jew ieħor impinġi, u x’saħħa jista’ jkollu l-Ispeaker biex jiddeċiedi x’inhu inkriminanti jew le.  

Qabel ma għadda biex issospenda l-laqgħa sabiex il-Kumitat ikun jista’ jiddelibera, iċ-Chairman talab li jiġu kkjarifikati xi punti min-naħa ta’ Dott. Giglio, u mingħajr ma ntrabat b’mod jew ieħor, talbu anke jagħti lill-Kumitat indikazzjoni  ta’ kemm kellu bżonn żmien sabiex ikun jista’ jirregola ruħu.

Fis-7:07p.m. il-Kumitat ġie sospiż u meta rriżuma fis-7:24p.m. iċ-Chairman avvża li l-Kumitat kien qabel li l-laqgħa tiġi aġġornata għal nhar l-Erbgħa, 19 ta’ Frar,  2014 fis-6:30p.m. għall-istess skop li għalih kien tlaqqa’ dakinhar u ċioè sabiex tinstema’ x-xiehda tas-Sur Frank Sammut.

Fis-7:26p.m. il-Kumitat aġġorna.






							ANNA BRINCAT
							SKRIVANA	TAL‑KUMITAT

KONFERMATI





							ONOR. JASON AZZOPARDI, M.P.
							PRESIDENT TAL‑KUMITAT

